
Аннотация
«Акафист преподобному и богоносному отцу нашему

Серафиму Саровскому является плодом духовного творчества
сестер Дивеевского монастыря, епископа Тамбовского
Иннокентия (Беляева), при котором происходило прославление
иже во святых преподобного Серафима, Саровского
чудотворца… Вполне допустима мысль, что окончательная
редакция принадлежит перу священномученика митрополита
Серафима (Чичагова), сыгравшего своею «Летописью Серафимо-
Дивеевского монастыря» столь значительную роль в деле
прославления батюшки Серафима. Нам также известна особая
любовь священномученика Серафима к акафисту преподобному
Серафиму, знавшего его наизусть и прочитывавшего ежедневно».
(Дамаскин (Орловский), иером. Мученики, исповедники и



 
 
 

подвижники благочестия Русской Православной Церкви ХХ
столетия. – Тверь, 1996. Кн. 2. С. 444.)

Кондак 1

 
Избра́нный чудотво́рче и преди́вный уго́дниче Христо́в,

ско́рый помо́щниче и моли́твенниче наш, преподо́бне о́тче
Серафи́ме! Велича́юще просла́вльшаго тя Го́спода, воспе-
ва́ем ти похва́льная. Ты же, име́яй ве́лие дерзнове́ние ко Го́с-
поду, от вся́ких нас бед свободи́, зову́щих: Ра́дуйся, препо-
до́бне Серафи́ме, Саро́вский чудотво́рче.

 
Икос 1

 
А́нгелов Творе́ц избра́ тя изнача́ла, да просла́виши жи-



 
 
 

тие́м твои́м пречу́дное и́мя Святы́я Тро́ицы: яви́лся бо еси́
вои́стинну а́нгел на земли́ и во пло́ти серафи́м; я́ко луч пре-
све́тлый Ве́чнаго Со́лнца Пра́вды, просвети́ся житие́ твое́.
Мы же, зря́ще прехва́льныя труды́ твоя́, с благогове́нием и
ра́достию глаго́лем ти сицева́я: Ра́дуйся, пра́вило ве́ры и бла-
гоче́стия; ра́дуйся, о́бразе кро́тости и смире́ния. Ра́дуйся,
пресла́вное ве́рных велича́ние; ра́дуйся, прети́хое ско́рбным
утеше́ние. Ра́дуйся, прелюби́мое и́ноков похвале́ние; ра́дуй-
ся, живу́щим в ми́ре преди́вное поможе́ние. Ра́дуйся, Рос-
си́йския держа́вы сла́во и огражде́ние; ра́дуйся, тамбо́вския
страны́ свяще́нное украше́ние. Ра́дуйся, преподо́бне Сера-
фи́ме, Саро́вский чудотво́рче.

 
Кондак 2

 
Ви́дящи ма́ти твоя́, преподо́бне о́тче Серафи́ме, те́плую

любо́вь твою́ ко и́ноческому житию, позна́ святу́ю во́лю Гос-
по́дню о тебе́, и Бо́гу, я́ко дар соверше́н принося́щи, благо-
слови́ тя на те́сный путь и́ноческий святы́м кресто́м свои́м,
его́же до конца́ жития́ твоего́ на пе́рсех носи́л еси́, зна́ме-
нуя ве́лию любо́вь твою́ к распе́ншемуся за ны Христу́ Бо́гу
на́шему, Ему́же вси со умиле́нием зове́м: Аллилу́иа.



 
 
 

 
Икос 2

 
Ра́зум небе́сный тебе́ дарова́ся, свя́тче Бо́жий: от ю́ности

твоея́ не престая́ помышля́ти о Небе́снем, оста́вил еси́ дом
о́тчий Ца́рствия Бо́жия ра́ди и пра́вды Его́. Сего́ ра́ди при-
ими́ от нас похвалы́ сия́: Ра́дуйся, гра́да Ку́рска ча́до бого-
избра́нное; ра́дуйся, роди́телей благочести́вых о́трасль пре-
честна́я. Ра́дуйся, доброде́тели ма́тере своея́ унасле́дивый;
ра́дуйся, благоче́стию и моли́тве е́ю науче́нный. Ра́дуйся, на
по́двиги от ма́тере кресто́м благослове́нный; ра́дуйся, бла-
гослове́ние сие́ я́ко святы́ню до сме́рти соблюды́й. Ра́дуйся,
любве́ ра́ди Го́спода дом оте́ческий оста́вивый; ра́дуйся, вся
красна́я ми́ра сего́ ни во что же вмени́вый. Ра́дуйся, препо-
до́бне Серафи́ме, Саро́вский чудотво́рче.

 
Кондак 3

 
Си́ла Вы́шняго от ю́ности твоея́ вои́стинну храня́ше тя,

преподо́бне: с высоты́ бо хра́ма спа́дша сохрани́ тя Госпо́дь
неврежде́нна, и стра́ждущу ти лю́те Сама́ Влады́чица ми́ра
яви́ся, с Небе́с исцеле́ние прине́сши, зане́ измла́да ве́рно слу-
жи́л еси́ Бо́гу, вы́ну взыва́я Ему́: Аллилу́иа.

